
Tilskot - Trafikktryggleiksaktivitetar 
 
 
 
Forslag til vedtak  
 
FTU tildeler 1 408 112 kr til 35 arrangement fordelt slik som tabellen viser 
 

Søkjar Namn på aktivitet Søknadsum Totalkostnad Tilskot 
Lysekloster 
barneskule 

Sykkelkids 13 000 kr 13 000 kr 13 000 kr 

FAU Kleppe skole Gåaksjonen 2021 10 000 kr 10 000 kr 8 000 kr 
NFF Sogn og 
Fjordane 

Trafikktryggleiks-
kampanje 2021 

95 000 kr 220 800 kr 95 000 kr 

Kvinnherad 
kommune 

Sykkelopplæring i 
skulen 

15 000 kr 15 000 kr 15 000 kr 

Bjørgum skule Sykkelkids 
Sykkelopplæring i 
skolen 

15 000 kr 15 000 kr 15 000 kr 

Gullfjordungen 
skule 

Sykkelopplæring - 
trafikktryggleik 

22 000 kr 22 000 kr 22 000 kr 

Bjørnafjorden 
kommune 

Sykkelopplæring – 
trafikktryggleik 

22 500 kr 22 500 kr 22 500 kr 

Sædalen FAU Refleksvestaksjon 
vinter 2021 

6 000 kr 6 000 kr 6 000 kr 

Askøy kommune 
skole 

Sykkelkids – 
Sykkelopplæring i 
skolen 

15 000 kr 15 000 kr 15 000 kr 

Hetlevik skole Sykkeldag med 
praktisk prøve og test 
av utstyr 

7 500 kr 7 500 kr 7 500 kr 

Stord kommune Trygg på sykkel i Stord 51 500 kr 52 000 kr 51 500 kr 
Politikameratane Årdal Tenk Tryggleik 50 000 kr 74 000 kr 50 000 kr 
Pensjonistforbundet 
Sogn og Fjordane 

Bilførar 65+ kurs 48 000 kr 48 000 kr 48 000 kr 

Kvinnherad 
kommune 

Reflekskampanje 2022 50 000 kr 50 000 kr 40 000 kr 

Sogndal VGS Russen sin dag 22 000 kr 22 000 kr 22 000 kr 
Erdal barneskole Sykkelopplæring 

(Sykkelkids) 
15 000 kr 15 000 kr 15 000 kr 

Måløy VGS Trafikktryggleiksdag 60 000 kr 58 441 kr 56 000 kr 

Høyanger VGS Kursa «Førstehjelp ved 
trafikkulykker» og 
«Trafikkulykke i tunnel 
og brannfare» 

16 000 kr 16 000 kr 16 000 kr 

Stiftinga Fitjar 
Frivilligsental 

Trafikksikringsdag i 
Fitjar 

66 000 kr 66 000 kr 62 000 kr 

NFF Hordaland Haldningsskapande 
arbeid 2021 for alle i 
fotballen 

70 000 kr 100 000 kr 70 000 kr 

Ettertankens dag 
Hordaland 

Trafikksikkerhetsdagen 
2021 

83 000 kr 190 000 kr 83 000 kr 

Kvinnherad VGS Trafikksikringsdag på 
KVV 2021 

24 500 kr 24 500 kr 24 500 kr 

Bømlo kommune Trafikktryggleik 5. – 
7.klasse: Sykkelkids 
og læring om 
anleggsmaskiner 

30 000 kr 30 000 kr 30 000 kr 

Skulestad skule Sykkelkids, 
sykkelopplæring i 
skulen 

7 500 kr 7 500 kr 7 500 kr 

Norges 
Cykleforbund 

Sykkelkids 200 000 kr 2 550 000 kr 200 000 kr 

Samnanger 
barneskule 

Sykkelkids 15 000 kr 15 000 kr 15 000 kr 

FAU Vikse skule Holdningsskapande 
reflekskampanje 

10 112 kr 10 112 kr 10 112 kr 

NCF Region Vest Trygg landeveisarena 125 000 kr 125 000 kr 50 000 kr 
Austrheim 
kommune 

Trafikksikring i 
Austrheim – frå 
barnehage til vaksen 

131 500 kr 258 500 kr 131 500 kr 

Firda VGS Trafikktryggingstiltak 42 000 kr 42 000 kr 42 000 kr 
Bømlo kommune Ungdom- og 

fartskampanje 
40 000 kr 80 000 kr 40 000 kr 

Øygarden 
kommune 

Trygg i trafikken 40 000 kr 40 000 kr 40 000 kr 

Ulvik Herad Busskur ved Ulvik 
barnehage 

100 000 kr 100 000 kr 0 kr 

Foreldrerådet ved 
Ytre Arna skule 

Trygg skolevei for 
barna ved Ytre Arna 
skule 

25 000 kr 25 000 kr 15 000 kr 

Fjaler VGS Refleksaksjon 20 000 kr 20 000 kr 20 000 kr 
FAU ved Ulsmåg 
skole 

Kunsthjartesone 86 000 kr 136 000 kr 50 000 kr 

SUM   1 649 112 kr 4 501 853 kr 1 408 112 kr 
 
 
Samandrag 
 
I Trafikksikringsutvalet i Vestland sitt budsjett er det sett av 2 000 000 kr til tilskotsordninga for 
trafikktryggleiksaktivitetar. Innan fristen 1.februar kom det in 36 søknader frå alle delar av fylket. 
Fylkesdirektøren innstiller på at det vert delt ut 1 408 112 kr til 35 ulike arrangement. Det vert delt 
ut midlar til store og små tiltak innan sykkelopplæring, refleksaksjonar, trafikksikringsdagar, kurs 
og organisatoriske tiltak. Då står det att 591 888 kr til andre tildeling til hausten. 
 
 
 
Håkon Rasmussen      Torill Klinker 
fylkesdirektør seksjonsleiar 
 
 
Saksframlegget er godkjent elektronisk og har difor inga handskriven underskrift 

Saksutgreiing 
 
Bakgrunn for saka 
 
I PS 2/2021 vedtok SAMO å setje av 2 000 000 kr til tilskot til trafikktryggingsaktivitetar i 2021. 
Ordninga er meint å stimulere til trafikktryggleiksaktivitetar i heile fylket.  
 
Kriterium for tilskotsordninga 

 Det blir lagt vekt på trafikkfagleg kvalitet og kor sentralt førebyggande trafikksikringsarbeid 
står i tiltaket. 

 Kor breitt tiltaket når ut vert vurdert opp mot storleiken på søknadssum. 
 Trafikksikringsaktivitetar i kommunar som inngår i Trafikksikker kommune-arbeidet vert 

prioritert. 
 Frivillige organisasjonar som driv med kontinuerleg og regionalt forankra 

trafikktryggingsarbeid vert prioritert. 
 Tilskotet kan nyttast til kostnader som er direkte knytt til gjennomføring av tiltaket. 
 Tilskotet kan ikkje nyttast til kostnadar knytt til ordinær drift og administrasjon av søkjar si 

verksemd. 

Tiltaket kan ikkje vere gjennomført før søknad er sendt. Dersom totalkostnaden av aktiviteten er 
meir enn 50 000 kr er det eit krav om eigenandel på minimum 25 % på den delen som overskrid 
50 000 kr. Det vil sei at dersom totalkostnaden er på 60 000 kr må ein ha ein eigenandel på 
minimum 2 500 kr (Reknestykket: (60 000 kr – 50 000 kr)*0,25 = 2 500 kr) 
 
Vedtakskompetanse 
 
I reglement for folkevalde organ og delegering har Trafikktryggingsutvalet avgjerdsmynde på tilskot 
til trafikktryggingsaktivitetar.  
 
Vurderingar og verknader 
 
Økonomi: 
 
I PS 2/2021 vedtok SAMO å setje av 2 000 000 kr til tilskot til trafikktryggingsaktivitetar i 2021. I 
denne saka innstiller fylkesdirektøren på at FTU deler ut 1 408 112 kr, og at det står att 591 888 kr 
til neste søknadsrunde.  
 
Klima: 
 
Ikkje direkte relevant, men trafikktryggleik er ein viktig føresetnad for at innbyggarane i Vestland 
skal velje å gå eller sykle.  
 
Folkehelse: 
 
Ikkje direkte relevant, men trafikktryggleik er ein viktig føresetnad for at innbyggarane i Vestland 
skal velje å gå eller sykle.  
 
Utviklingsplan for Vestland 2020-2024 (Regional planstrategi):  
 
Satsing på trafikkopplæring og tilrettelegging for fysisk aktivitet frå ung alder er viktig for å styrka 
konkurransekrafta til gange og sykling som klimavenlege transportformer. 
 
Konklusjon 
 
Tilskotsordninga for trafikktryggleiksaktivitetar bidreg til aktivitet i heile Vestland fylke. Det er kome 
inn mange søknader til sykkelopplæring for barn, trafikktryggleiksdagar, reflekskampanjar med 
meir.  
 
Erfaring tilseier at det kjem flest søknader til fyrste tilskotsrunde, og fylkesdirektøren innstiller difor 
på at vi deler ut 1 408 112 kr til 35 forskjellige aktivitetar. Då står det att 591 888 kr til andre 
tildeling til hausten. Fylkesdirektøren innstiller på at dei fleste får det dei har søkt om, men nokon 
har blitt trekt ned litt. Bakgrunnen for trekk er enten at midlane ikkje bidreg til den trafikkfaglege 
delen av arrangementet, at det trafikkfaglege ikkje er omtalt i tilstrekkeleg grad, manglande 

eigenandel der det er krav om det, eller at søknaden er vurdert litt på sida av intensjonen til 
ordninga, og i eitt tilfelle er det eit fysisk kollektivtiltak det er søkt om.  
 
Alt i alt er fylkesdirektøren godt nøgd med både talet på søknader og kvaliteten på desse. Under er 
aktivitetane omtala.  
 
Sykkelkids i regi av Norges Cykleforbund 
Norges Cykleforbund arrangerer sykkelopplæring i heile Hordaland. Sidan 2015 har 14 000 elevar 
vore gjennom opplæringa, og dei har fått svært gode tilbakemeldingar på opplegget. Det held sterk 
fagleg kvalitet og elevane får sykkelsertifikat ved avslutta opplæring. Opplæringsprogrammet 
strekker seg over tre eller fire dagar og har både ein praktisk og ein teoretisk del. Etter opplæringa 
av sykkelkids er også skulen pålagt å følgje opp med teoriundervisning basert på innhaldet på 
Sykkeldyktig.no. Totalkostnaden til prosjektet er 2 550 000 kr, og Bergen kommune støttar 
prosjektet med 1,75 million. For å oppretthalde det aktivitetsnivået dei ønsker i fleire kommunar 
søker dei 200 000 kr frå FTU. Fylkesdirektøren innstiller på eit tilskot på 200 000kr. 
 
Sykkelkids ved Lysekloster barneskule i Bjørnafjorden kommune 
Lysekloster barneskule i Bjørnafjorden kommune søkjer om midlar til å gjennomføre sykkel- og 
trafikkopplæring for elevar- Arrangementet skal sikre at elevane har tilstrekkelege ferdigheiter til å 
sykle i trafikken. «Sykkelkids» arrangerast i samarbeid med Norges Cykleforbund, og har blitt 
gjennomført ved mange skular i Hordaland med stor suksess. Dei søker om 13 000 kr som er 
eigenandelen for programmet. Fylkesdirektøren innstiller på eit tilskot på 13 000 kr. 
 
Sykkelkids ved Uskedalen skule i Kvinnherad kommune 
Uskedalen skule i Kvinnherad kommune søkjer om midlar til å gjennomføre sykkel- og 
trafikkopplæring for elevar. Arrangementet skal sikre at elevane har tilstrekkelege ferdigheiter til å 
sykle i trafikken. «Sykkelkids» arrangerast i samarbeid med Norges Cykleforbund, og har blitt 
gjennomført ved mange skular i Hordaland med stor suksess. Dei søker om 15 000 kr som er 
eigenandelen for programmet. Fylkesdirektøren innstiller på eit tilskot på 15 000 kr. 
 
Sykkelkids ved Bjørgum skule i Voss herad 
Bjørgum skule i Voss herad søkjer om midlar til å gjennomføre sykkel- og trafikkopplæring for 
elevar- Arrangementet skal sikre at elevane har tilstrekkelege ferdigheiter til å sykle i trafikken. 
«Sykkelkids» arrangerast i samarbeid med Norges Cykleforbund, og har blitt gjennomført ved 
mange skular i Hordaland med stor suksess. Dei søker om 15 000 kr som er eigenandelen for 
programmet. Fylkesdirektøren innstiller på eit tilskot på 15 000 kr. 
 
Sykkelkids ved Gullfjordungen skule i Voss herad 
Gullfjordungen skule i Voss herad søkjer om midlar til å gjennomføre sykkel- og trafikkopplæring 
for elevar- Arrangementet skal sikre at elevane har tilstrekkelege ferdigheiter til å sykle i trafikken. 
«Sykkelkids» arrangerast i samarbeid med Norges Cykleforbund, og har blitt gjennomført ved 
mange skular i Hordaland med stor suksess. Dei søker om 22 000 kr som er eigenandelen for 
programmet og til ein utlån-sykkel for dei som ikkje har eigen sykkel. Fylkesdirektøren innstiller på 
eit tilskot på 22 000 kr.  
 
Sykkelkids ved Søfteland barneskule i Bjørnafjorden kommune 
Søfteland barneskule i Bjørnafjorden kommune søkjer om midlar til å gjennomføre sykkel- og 
trafikkopplæring for elevar. Arrangementet skal sikre at elevane har tilstrekkelege ferdigheiter til å 
sykle i trafikken. «Sykkelkids» arrangerast i samarbeid med Norges Cykleforbund, og har blitt 
gjennomført ved mange skular i Hordaland med stor suksess. Dei søker om 22 500 kr som er 
eigenandelen for programmet. Fylkesdirektøren innstiller på eit tilskot på 22 500 kr. 
 
Sykkelkids ved Hop barneskule i Askøy kommune 
Hop barneskule i Askøy kommune søkjer om midlar til å gjennomføre sykkel- og trafikkopplæring 
for elevar. Arrangementet skal sikre at elevane har tilstrekkelege ferdigheiter til å sykle i trafikken. 
«Sykkelkids» arrangerast i samarbeid med Norges Cykleforbund, og har blitt gjennomført ved 
mange skular i Hordaland med stor suksess. Dei søker om 15 000 kr som er eigenandelen for 
programmet. Fylkesdirektøren innstiller på eit tilskot på 15 000 kr. 
 
Sykkelkids ved Hetlevik skole i Askøy kommune 
Hetlevik skole i Askøy kommune søkjer om midlar til å gjennomføre sykkel- og trafikkopplæring for 
elevar. Arrangementet skal sikre at elevane har tilstrekkelege ferdigheiter til å sykle i trafikken. 
«Sykkelkids» arrangerast i samarbeid med Norges Cykleforbund, og har blitt gjennomført ved 

mange skular i Hordaland med stor suksess. Dei søker om 7 500 kr som er eigenandelen for 
programmet. Fylkesdirektøren innstiller på eit tilskot på 7 500 kr. 
 
Sykkelkids ved fire skular i Stord kommune 
Stord kommune søkjer om midlar til å gjennomføre sykkel- og trafikkopplæring for elevar ved fire 
barneskular i kommunen. Arrangementet skal sikre at elevane har tilstrekkelege ferdigheiter til å 
sykle i trafikken. «Sykkelkids» arrangerast i samarbeid med Norges Cykleforbund, og har blitt 
gjennomført ved mange skular i Hordaland med stor suksess. Dei søker om 51 500 kr som er 
eigenandelen for programmet. Fylkesdirektøren innstiller på eit tilskot på 51 500 kr. 
 
Sykkelkids ved Erdal barneskole i Askøy kommune 
Erdal barneskule i Askøy kommune søker om midlar til å gjennomføre sykkel- og trafikkopplæring 
for elevar. Arrangementet skal sikre at elevane har tilstrekkelege ferdigheiter til å sykle i trafikken. 
«Sykkelkids» arrangerast i samarbeid med Norges Cykleforbund, og har blitt gjennomført ved 
mange skular i Hordaland med stor suksess. Dei søker om 7 500 kr som er eigenandelen for 
programmet. Fylkesdirektøren innstiller på eit tilskot på 7 500 kr. 
 
Sykkelkids og informasjon på Meling skule og Rubbestadneset skule i Bømlo kommune 
Meling skule og Rubbestadneset i Bømlo kommune søker om midlar til å gjennomføre sykkel- og 
trafikkopplæring for elevar. Arrangementet skal sikre at elevane har tilstrekkelege ferdigheiter til å 
sykle i trafikken. «Sykkelkids» arrangerast i samarbeid med Norges Cykleforbund, og har blitt 
gjennomført ved mange skular i Hordaland med stor suksess. I tillegg ønskjer dei å gjennomføre 
barnetråkk, ei vurdering av skulevegen og ha eit opplegg saman med entreprenør for å synleggjere 
blindsoner og utfordringar for sjåfør. Dei søker om 30 000 kr. Fylkesdirektøren innstiller på eit 
tilskot på 30 000 kr. 
 
Sykkelkids på Skulestad skule i Voss herad 
Skulestad barneskule i Voss herad søker om midlar til å gjennomføre sykkel- og trafikkopplæring 
for elevar. Arrangementet skal sikre at elevane har tilstrekkelege ferdigheiter til å sykle i trafikken. 
«Sykkelkids» arrangerast i samarbeid med Norges Cykleforbund, og har blitt gjennomført ved 
mange skular i Hordaland med stor suksess. Dei søker om 7 500 kr som er eigenandelen for 
programmet. Fylkesdirektøren innstiller på eit tilskot på 7 500 kr. 
 
Sykkelkids på Samnanger barneskule i Samnanger kommune 
Samnanger barneskule i Samnanger kommune søker om midlar til å gjennomføre sykkel- og 
trafikkopplæring for elevar. Arrangementet skal sikre at elevane har tilstrekkelege ferdigheiter til å 
sykle i trafikken. «Sykkelkids» arrangerast i samarbeid med Norges Cykleforbund, og har blitt 
gjennomført ved mange skular i Hordaland med stor suksess. Dei søker om 15 000 kr som er 
eigenandelen for programmet. Fylkesdirektøren innstiller på eit tilskot på 15 000 kr. 
 
Sykkelopplæring i regi av Foreldrerådet ved Ytre Arna Skole i Bergen kommune 
Foreldrerådet ved Ytre Arna Skole søkjer midlar frå FTU til å arrangere sykkelopplæring, dei 
ønskjer å auke bruken av sykkel på mellomtrinnet og auke barna sin forståing av trafikktryggleik. 
Søknaden er todelt, og del 1 blir dekt av tilbodet som Sykkelkids tilbyr på alle skular i Bergen etter 
avtale med kommunen. Del 2 av arrangementet er informasjon og opplæring til heile barnetrinnet 
med fokus på mjuke trafikantar si rolle i trafikken. Dei ønsker her eit samarbeid med lastebileigarar 
då det er mykje tungtrafikk forbi skulen. Dei vil også kjøpe inn refleksjakker til frivillige vokse som 
kan lede gågrupper til skulen. Dei søkjer om 25 000 kr til eiga sykkelopplæring. Fylkesdirektøren 
innstiller på eit tilskot på 15 000 kr ettersom NCF har ein avtale om å gjennomføre Sykkelkids på 
skulen, og dermed dekker del 1 av opplegget.  
 
Russen sin dag ved Sogndal Vidaregåande skule 
Russen sin dag er eit årleg arrangement ved skulen der dei har fokus på trafikktryggleik. Totalt 
skal 300 elevar vere med på arrangementet, der dei har foredrag, stander og praktiske øvingar. 
Dagen blir arrangert i samarbeid med politi, SVV og Røde kors. Dei har kostnader på 22 000 kr, og 
søker om å få dekt desse av FTU. Fylkesdirektøren innstiller på eit tilskot på 22 000 kr.  
 
Trafikktryggleiksdag ved Måløy Vidaregåande skule 
Trafikktryggleiksdagen ved Måløy VGS er eit årleg arrangement der elevane skal få informasjon og 
får delta i praktiske øvingar. Saman med faglærar kan dei også få teste sine eigne køyretøy. 
Elevane skal gå mellom ulike poster og får ei innføring i korleis ulike instansar jobbar dersom ei 
ulykke skjer. Dagen er eit samarbeid med mange faginstansar. Dei totale kostnadane knytt til å 
gjennomføre dagen er 58 442, det medfører ein liten eigenandel og fylkesdirektøren innstiller difor 
på eit tilskot på 56  000 kr.  

Trafikktryggleiksdag i regi av Stiftinga Fitjar Frivilligsentral 
Stiftinga Fitjar Frivilligsentral søkjer midlar til å gjennomføre ein trafikktryggleiksdag på Fitjar. 
Trafikktryggleiksdagen er for elevar ved 9. og 10. trinn på ungdomskulen, samt elevane på 
vidaregåande. Det blir fokus på rus, trafikk, sikring og fart. Dagen er eit samarbeid mellom NAF, 
Statens vegvesen, Trygg Trafikk, blålysetatane og lokal køyreskule. Arrangementet har ein 
totalkostnad på 66 000 kr, noko som utløyser krav om eigenandel. Fylkesdirektøren innstiller difor 
på eit tilskot på 62 000 kr.  
 
Trafikksikkerhetsdagen 2021 i regi av Ettertankens dag Hordaland 
Stiftinga Ettertankens dag arrangerer kvart år ein trafikktryggleiksdag på Festplassen i Bergen. 
Dagen er eit samarbeid mellom ulike etatar som jobbar med trafikktryggleik. Føremålet med 
arrangementet er å sette fokus på trafikktryggleik, informasjon og skal bidra til å skape gode 
haldningar til trafikktrygging. Arrangementet er opent for alle. Totalkostnaden til arrangementet er 
190 000 kr, og dei søker om 83 000 kr frå FTU. Fylkesdirektøren innstiller på eit tilskot på 83 000 
kr.  
 
Trafikksikringsdagen på Kvinnherad vidaregåande skule 
Kvart år arrangerer Kvinnherad VGS eit trafikktryggleiksdag for elevane, det vil sei om lag 200 
elevar. Dei skal ha foredrag frå ulike etatar som helse, politi og vegvesen, quiz for elevane og 
simulering av ulykke. Det skal i tillegg gjennomførast praktiske øvingar. Dei søker om 24 500 kr til 
å gjennomføre dagen. Fylkesdirektøren innstiller på eit tilskot på 24 500 kr.  
 
Russedag og markering av refleksdagen ved Firda Vidaregåande skule i Gloppen kommune 
Ved Firda VGS ønskjer dei å ha to arrangement, fyrst skal dei ha ein russedag saman med SVV og 
politi, den dagen skal dei også ha fyrstehjelpskurs i samarbeid med Røde Kors. På russedagen 
skal det vere stands, informasjon og quiz. I tillegg ønskjer dei å markere refleksdagen i oktober. 
Dei søkjer om 42 000 kr til å gjennomføre desse arrangementa, fylkesdirektøren innstiller på eit 
tilskot på 42 000 kr.  
 
Refleksaksjon ved Dale vidaregåande skule i Fjaler kommune 
Dale VGS ønskjer å arrangere ei «bli-sett-i-trafikken»-markering hausten 2021. Dei skal dele ut 
refleksar til alle elevane og ha refleksbruk som tema i alle klassene. Dei jobbar også for å få eit 
samarbeid med politiet om å delta på aksjonen for å synleggjere kor viktig det er å bli sett i 
trafikken. Dei søker om 20 000 kr til å kjøpe refleksar for. Fylkesdirektøren innstiller på eit tilskot på 
20 000 kr.   
 
Ungdom- og fartskampanje i regi av Bømlo kommune 
Bømlo kommune søker om midlar til å gjennomføre ein ungdom- og fartskampanje. Det skal skje i 
samarbeid med vidaregåande skule, naudetatar, trafikkskular og Trygg Trafikk. Det skal også vere 
ein mediekampanje i sosiale media, arrangement retta mot russen og refleksbruk. Dei planlegg å 
bruke 80 000 kr på kampanjen, og søker om 40 000 kr frå FTU. Fylkesdirektøren innstiller på eit 
tilskot på 40 000 kr.  
 
«Trafikksikring i Austrheim – frå barnehage til vaksen» i regi av Austrheim kommune 
Austrheim kommune ønskjer å setje fokus på trafikksikring gjennom fleire arrangement. Dei skal 
ha trafikktryggingsdagar for både barnehagar og skular der dei ønskjer å både ha teori og praksis 
på desse dagane. Det vil vere ulike opplegg for ulike opplegg for ulike aldersgrupper. Dei søkjer 
midlar til kjøp av undervisningsmateriale, promillebriller, førstehjelpskurs, bilvrak til simulering av 
ulykke med meir. Dei tenker å bruke 258 500 kr, og søker om 131 500 kr frå FTU. Arrangementa er 
ein del av arbeidet som Trafikksikker kommune. Fylkesdirektøren innstiller på eit tilskot på 131 500 
kr.  
 
«Trygg i trafikken» på Spildepollen SFO i Øygarden kommune 
«Trygg i trafikken» tar sikte på å gje fyrsteklassingane tryggleik og rettleiing på korleis dei skal 
ferdast trygt i trafikken. Dei ønskjer midlar til å kjøpe utstyr frå Barnas trafikklubb, male opp 
sykkelsti på asfalten ved skolen til opplæring, kjøpe inn refleksvestar og syklar til utlån. Dei søker 
om å få dekt kostnadane på 40 000 kr. Fylkesdirektøren innstiller på eit tilskot på 40 000 kr.  
 
 
Trafikktryggleikskampanje i regi av NFF Sogn og Fjordane 
NFF i Sogn og Fjordane har i ei årrekke jobba med å skape gode haldningar til trafikktryggleik. Dei 
har ei godkjenningsordning som dei kallar «Trafikksikker fotballklubb», dei har parkeringsvakter på 
større arrangement, konkurransar med trafikktryggleik som tema og informerer aktivt om 

trafikktryggleik. NFF Sogn og Fjordane når ut til svært mange barn med dette arbeidet. Arbeidet er 
kontinuerleg gjennom året. Dei søker midlar til å jobbe vidare med dette arbeidet, som dei 
estimerer å ha ein totalkostnad på 220 800 kr. Dei søker om 95 000 kr i støtte frå FTU. 
Fylkesdirektøren innstiller på eit tilskot på 95 000 kr 
 
Haldningsskapande trafikktryggleiksarbeid i regi av NFF Hordaland 
NFF i Hordaland søkjer pengar haldningsskapande trafikktryggleiksarbeid i kretsen. Dei søkjer 
pengar til planlegging, stander, banner, profilering, bildekonkurransen «Trygg Trafikant», hjelp til 
design, innkjøp av refleksar og sykkellys. Gjennom arbeidet til fotballkrinsen når dei ut til svært 
mange barn med dette arbeidet. Dei har totalkostnader på 100 000 kr på dette arbeidet, og søker 
om å få dekt 70 000 kr av desse. Fylkesdirektøren innstiller på eit tilskot på 70 000 kr.  
 
Gåaksjon i regi av FAU Kleppe skole 
FAU ved Kleppe skole gjennomfører årleg ein gå-aksjon ved skulen for å auke delen av barn som 
går. Målet er at det skal vere færre bilar, og dermed færre trafikkfarlege situasjonar kring skulen. 
Dei søker om 10 000 kr som skal brukast til å kjøpe premiar. Fylkesdirektøren innstiller på eit tilskot 
på 8 000 kr då midlane ikkje går til å sikre den trafikkfaglege delen av aktiviteten.  
 
Refleksvestaksjon ved Sædalen skole i regi av Sædalen FAU 
Kvart år arrangerer Sædalen FAU ein refleksvestaksjon ved skulen. Aksjonen er eit samarbeid 
mellom skulen og foreldreutvalet. Beste klasse vinn, og ein klasse blir trekt ut tilfeldig og vinn 
pizza. Aksjonen skaper stort engasjement for refleksbruk på skulen. Dei søker om 6 000 kr til kjøp 
av premie. Fylkesdirektøren innstiller på eit tilskot på 6 000 kr.  
 
Reflekskampanje i Kvinnherad kommune 
Kvinnherad kommune søker om 50 000 kr til å kjøpe inn refleksar som skal delast ut mange stadar 
i kommunen når mørketida kjem. Målet med aksjonen er å auke bruken av refleks i kommunen, og 
dette er ein del av arbeidet til Kvinnherad som Trafikksikker kommune. Ettersom det ikkje er 
skissert eit fagleg opplegg rundt korleis utdeling skal skje innstiller fylkesdirektøren på eit tilskot på 
40 000 kr.  
 
Haldningsskapande reflekskampanje i regi av FAU ved Vikse skule 
FAU ved Vikse skule i Sveio kommune ønskjer å dele ut refleksar til alle barna ved skulen. Dei skal 
då ha ein reflekskampanje på hausten der skulen deltek på alderstilpassa aktivitetar. Planen er at 
reflekskampanjen også skal implementerast i undervisninga på skulen. Dei søker om 10 112 kr 
som skal gå til innkjøp av refleksar og materiell frå barnas trafikklubb. Fylkesdirektøren innstiller på 
eit tilskot på 10 112 kr.  
 
Årdal Tenk Tryggleik i regi av Politikameratane i Årdal 
Årdal Tenk Tryggleik er eit samarbeid mellom lokalt politi og konfirmantane i Årdal. Arrangementet 
går over tre dagar. Med på arrangementet er politi, brannvesen, Norsk folkehjelp, sivilforsvaret, 
Røde kors og ambulanse. Målet med arrangementet er at konfirmantane skal få ei innføring i 
korleis desse etatane jobbar, og kor viktig det er å tenke trafikktryggleik. Arrangementet har ein 
totalkostnad på 74 000 kr, og dei søker om 50 000 kr frå FTU. Fylkesdirektøren innstiller på eit 
tilskot på 50 000 kr.  
 
Pensjonistforbundet Sogn og Fjordane legg til rette for Bilførar 65 + kurs 
Bilførar 65+ kurs er eit kurs i regi av Statens vegvesen og er eit tiltak for å redusere talet på ulykker 
blant eldre bilførarar. Pensjonistforbundet fasiliterer kursa, at pensjonistforbundet skal jobbe for at 
fleire gjennomfører kurset er forankra i Nasjonal tiltaksplan for trafikksikkerhet på vei. Dei søker om 
48 000 kr arbeidet, og fylkesdirektøren innstiller på eit tilskot på 48 000 kr.  
 
Kurs med trafikktryggleik som tema på Høyanger Vidaregåande skule 
Høyanger VGS søker om midlar til å gjennomføre dei to kursa «Førstehjelp ved trafikkulykker» og 
«Trafikkulykke i tunnel og brannfare». På kursa skal elevane lære korleis dei skal reagere dersom 
dei er fyrst på ein ulykkestad med melding, sikring og fyrstehjelp. Det andre kurset om branntilløp 
ved ulykke og tunnel inneheld også praktisk oppgåve med sløkking. Brannvakten DA held kurset. 
Dei søker om midlar til å få dekt kursavgiftene på til saman 16 000 kr. Fylkesdirektøren innstiller på 
eit tilskot på 16 000 kr.  
 
Prosjektet «Trygg landevegsarena» i regi av  NCF Region Vest 
Per i dag manglar det gode retningslinjer og føringar for korleis ein skal planlegge, gjennomføre og 
vurdere trafikksikringstiltak og risiko- og sårbarheitsanalyse i samband med sykkelritt på veg. NCF 
Region Vest har tatt på seg jobben med å sjå på denne problemstillinga saman med aktuelle 

samarbeidspartar. Sluttproduktet skal vere ein rapport som skildrar dei ulike problemstillingar som 
ofte oppstå under arrangement. Aktuelle samarbeidspartar er Statens Vegvesen, 
fylkeskommunen, kommunar, Vest politidistrikt, Vestland idrettskrets, Sykkel-VM 2017 og NCF 
nasjonalt. Dei tenker å bruke 125 000 kr på prosjektet, og søker FTU om 125 000 kr i stønad. 
Prosjektet er litt på sida av intensjonen til tilskotsordninga, men fylkesdirektøren ser behovet for 
trygge arrangement, og at prosjektet har ein nasjonal overføringsverdi. Fylkesdirektøren tilrår difor 
eit tilskot på 50 000 kr.  
 
Kunsthjertesone i regi av FAU ved Ulsmåg skole i Bergen kommune 
Ulsmåg skole er godkjent som Hjertesone-skule og ønskjer no å utvide til ei kunst-Hjertesone. Dei 
ønskjer å bruke kunst, design, involvering og deltaking som metode og prosess for å endre den 
trafikale adferda til bilistar i og rundt skulen. Kunsten skal plasserast på dropsonen på skulen sitt 
område. Dei tenker å bruke 136 000 kr på prosjektet og søker om å få dekt 86 000 kr frå FTU. 
Tiltaket er i grenseland mellom fysisk tiltak og aktivitet, men fylkesdirektøren meiner prosjektet er 
spanande dersom det utformast på riktig måte. Fylkesdirektøren innstiller på eit tilskot på 50 000 
kr.  
 
Busskur ved Ulvik barnehage 
Ulvik herad søker om midlar til å sette opp eit busskur ved Ulvik barnehage. Dette er eit fysisk 
tiltak, og fylkeskommunen handterer denne saka som eit innspel til kollektivinfrastruktur. Dei søker 
om 100 000 kr til dette, og fylkesdirektøren innstiller på at dei ikkje får tilskot.  

